REPUBLIKA E SHQIPERISE
GJYKATA E APELIT
TIRANE

Nr.2352/692Regj. Themel. Nr.799 Vendimi

Date 02.02.2016

Date 22.05.2017

VENDIM

“NE EMER TE REPUBLIKES”
Gjykata e Apelit Tirane € perbere nga:
KRYESUES : VALDETE HOXHA

ANETAR : GENTI SHALA
ANETAR : ASTRIT.. HAXHIALUSHI

asistuar nga sekretare gjygésore’Romina Sopigoti , né seancé gjygésore me dyer
té hapura, sot mé daté 22.05.2017,.mori ne shgyrtim ¢éshtjen penale qe i pérket:

| PANDEHUR: Altin Ndaci, i biri i Nikoll dhe Bardha, dtl.23.09.1987, lindur

AKUZUAR:

ne Lezhe, banues ne Tirane, Rr. “3 deshmoret”, pallat afer
Kombinatit:te Mishit, me arsim 8 klase, i martuar, pa femije,
me shtetesi shqiptare, i denuar me pare, me mase sigurie arrest
ne burg, i mbrojtur nga Av.llir Murat, zgjedhur me deklarim
nga.i pandehuri.

Pér veprén penale té "Prodhimit dhe mbajtjes pa leje te
armeve luftarake", "Prodhimit dhe mbajtjes pa leje te armeve
te ftohta", "Mbajtje pa te drejte e uniformes”, " Mosbindja
ndaj urdherit te punonjesit te rendit publik”, "Sigurimi i
mjeteve per vjedhje", "Vjedhjes" parashikuar nga nenet 278/5,
279/2,247/1, 142 |, 134/1 dhe 242 té Kodit Penal.



| PANDEHUR: Sazan Cibaku, Agim dhe Farie, dtl.08.05.1984, lindur dhe
banues ne Tirane, Rr. “3 deshmoret”, shtepi private, mbrapa
KMY, me arsim 8 klase, i martuar, me 1 femije, me shtetesi
shqiptare, i padenuar, me mase sigurimi arrest ne.shtepi, i
mbrojtur me prokure te posagcme nga Av.Miter Muca.

AKUZUAR: Pér veprén penale té "*Moskallezimit te krimit'., parashikuar
nga neni 300 té Kodit Penal.

Prokuroria prané Gjykatés sé Apelit Tirané u perfagesua ne gjykim nga
prokurori i apelit Arben Qosja.

Gjykata e Rrethit Gjygésor Tirané, me vendimin nr.4436 date 16.12.2015 ka
vendosur:

1-  Deklarimin fajtor te te pandehurit Altin'Nikoll.Ndoci per vepren penale te
"Prodhimit dhe mbajtjes pa leje te armeve luftarake™ dhe né baze té nenit
278/5 i K. Penal dhe denimin e tijane 10 (dhjete) vjet burgim.

- Deklarimin fajtor te te pandehurit Altin.Ndoci per vepren penale te
"Prodhimit dhe mbajtjes pa leje.te armeve te ftohta” dhe né bazé té neni
279/2 i K. Penal dhe denimin e tij me.3 (tre) vjet burgim.

- Deklarimin fajtor te ‘te/pandehurit Altin Ndoci per vepren penale te
"Mbajtje pa te drejte e uniformes™ dhe né baze té nenit 247/1 i K.Penal
dhe denimin e tij me'3 (tre). muaj burgim

- Deklarimin fajtor“te. te pandehurit Altin Ndoci per vepren penale te
"Mosbindja ndaj urdherit te punonjesit te rendit publik” dhe né baze té
nenit 242 i K..Penal dhe denimin e tij me 3 (tre) muaj burgim

- Deklarimin fajtor te. te pandehurit Altin Ndoci per vepren penale
"Sigurimi.i mjeteve per vjedhje", dhe né baze té nenit 142 i K.Penal dhe
denimin e tij me 1 (nje) vit burgim

- Deklarimin fajtor te te pandehurit Altin Ndoci per vepren penale
"Vjedhjes", dhe né baze té nenit 134/1 i K. Penal dhe denimin e tij me 18
(tetembedhjete) muaj burgim

- Ne zbatim te nenit 55 te K.Penal denimin e tij me 13(trembedhjete) vjet
burgim.

- Ne baze te nenit 406 te K.Pr.Penale e uljen me 1/3 e mases se denimit
duke e dénuar pérfundimisht té pandehurin Altin Nikoll Ndoci me 8 (tete)
vjet e 8 (tete) muaj burgim.



Vuajtja e dénimit pért té pandehurin Altin Nikoll Ndoci i fillon nga dita e
arrestimit date 25.02.2015 dhe té kryhet né njé burg té sigurisé sé
zakonshme.

Deklarimin fajtor te te pandehurit Sazan Agim Cibaku per vepren penale
te "Moskallezimit te krimit"dhe né baze té nenit 300 i K.Penal dhe
denimin e tij me 18 (tetembedhjete) muaj burgim.

Ne baze te nenit 406 te K. Pr.Penale i ulet me 1/3 e mases se denimit
duke e dénuar pérfundimisht té pandehurin Sazan Agim Cibaku me 1(nje)
vit burgim

Vuajtja e dénimit pért té pandehurin Sazan Agim Cibaku i fillon nga dita
e ekzekutimit té kétij vendimi dhe té kryhet né njé burg té sigurisé sé
zakonshme. Né kohén e vuajtjes sé dénimit té llogaritet koha e géndrimit
né arrest né burg dhe né arrest né shtépi.

Provat material té sekuestruara te kalojne ne favor te shtetit.

Shpenzimet e kryera gjaté hetimeve parapraké:dhe ato gjygésore né
ngarkim té té pandehurve ne menyre solidare.

Kundér vendimit lejohet ankim brénda 10 ditéve nga e nesérmja e
shpalljes né Gjykatén e Apelit Tirane.

Tirané me dt.16.12.2015

Kunder ketij vendimi, brenda afatit ligjor ka bere ankim i pandehuri Altin
Ndoci nepermjet mbrojtesit. me' prokure av.Fariz Xhurxhi i cili ka
kerkuar: Ndryshimin e vendimit nr.4436 date 16.12.2015 te Gjykates se Rrethit
Gjygesor Tirane persa i [perket masave te denimit, caktimin e denimeve per
veprat penale per te cilat eshte deklaruar fajtor nen minimumin e parashikuar
nga keto disopzoita dhe aplikimin e nenit 59 te K.penal pezullimin e ekzekutimit
te vendimit me burgim:.

Ne ankim parashtron-keto shkage:

Per vepren penale parashikuar nga neni 278/5 i K.Penal, megenese me
vendimin e paragrafit te peste dhe te gjashte te nenit 278 te Kodit Penal,
shtuar-me ligjin nr.144/2013, ndryshuar me ligjin nr.98/2014, eshte
shfugizuar nga gjykata kushtetuese, i pandehuri Altin Ndoci duhet te
denohet me dispoziten e nenit 278/3 te K.Penal.

Gjykata "duhet te vleresoje drejte rrethanat te cilat nuk jane marre
parasysh nga gjykata e rrethit.

Veprat penale parashikuar nga neni 134/1, 142, 247/1, dhe 242 té Kodit



Penal nuk paragesin rrezikshmeri te larte shogerore.

- Rezulton se i pandehuri ndodhet ne paraburgim ge ne date 25.02.2015
dhe gjate kesaj periudhe ka pasur dhe probleme te renda shendetesore.

- | pandehueri eshte i padenuar me pare.

- Gjendja ekonomike dhe familjare eshte teper e rende.

Kunder ketij vendimi, brenda afatit ligjor ka bere ankim.i pandehuri
Sazan Cibuku, i cili ka kerkuar: Prishjen e vendimit nr.4436 date 16:12.2015
te Gjykates se Rrtehit Gjygesor Tirane dhe deklarimin e pafajshem per vepren
penale parashikuar nga neni 300 i K.penal.

Ne ankim parashtron keto shkage:

- Prokurori nuk paraqiti dhe nuk arriti te provoje gjate gjykimit ge une te
kem kryer me date 25 shkurt 2015 vepren penale te “Moslallzimit te
krimit” parashikuar nga neni 300 i K.Penal.

Para fillimit te shgyrtimit gjyqgesor i pandehuri/ka paragitur nje deklarate me

shkrim per hegjen dore nga ankimi.

GJYKATA APELIT TIRANE

Pasi degjoi relatimin e gjygtares Valdete Hoxha, degjoi mbrojtesin e te
pandehurit Altion Ndoci, av.llir Muratl, i cili kerkoi : Ndryshimin e vendimit nr.
4436 date 16.12.2015 te Gjykates se Rrethit Gjygesor Tirane: Cilesimit ligjor te
vepres penale té ""Prodhimit dhe mbajtjes pa leje te armeve luftarake™, nga ajo
e parashikuar nga neni 278/5 K.Penal, ne ate te parashikuar nga neni 278/2
K.Penal dhe uljen.e denimit per kete veper penale, ndryshimin e mases se
denimit per vepren penale "Prodhimit dhe mbajtjes pa leje te armeve te ftohta",
parashikuar nga neni»279 K.Penal. Prishjen e vendimit dhe deklarimin e
pafajshem te te pandehurit per vepren penale te “Vjedhja” parashikuar nga
neni 134/1 K.Penal pasi nuk vetetohet fajesia. Prishjen e vendimit dhe pushimin
e geshtjes per.vepren penale "Mbajtje pa te drejte e uniformes"”, parashikuar
nga neni 247 /1 K.Penal per shkak se eshte amnistuar nga ligji nr.141/2016
“Per-dhenie amnistie”’, perfundimisht ndaj te pandehurit ne baze te nenit 55 te
K.Penal te jepet si denim koha e gendrimit ne paraburgim.

Degjoi prokurorin Arben Qosja i cili kerkoi: Lenien ne fuqi te vendimit nr.4436
date 16.12.2015 te Gjykates se Rrethit Gjygesor Tirane me kete ndryshim:
Deklarimin fajtor te te pandehurit Altin Nikoll Ndoci per vepren penale te

"Prodhimit dhe mbajtjes pa leje te armeve luftarake” parashikuar nga neni
278/2 i K. Penal (miratuar me ligjin nr.8733, date 24.01.2001 )dhe denimin e tij
me 5(pese) vjet burgim.

Ne zbatim te nenit 55 te K. penal denimin e tij me 10 (dhjete) vjet burgim.

Ne baze te nenit 406 te K.Pr.Penale uljen me 1/3 e mases se denimit.

ne mungese te vulnetshme te te pandehurit Altin Ndoci i cili ka<zgjedhur te
perfagesohet nga mbrojtesi i tij, pasi shqyrtoi ¢eshtjen ne teresi,

VEREN

Gjykata e Apelit Tirane eshte vene ne levizje per shqyrtimin e ceshtjes mbi
ankimin e té pandehurve, Altin Ndoci dhe Sazan Cibaku, kunder vendimit
nr.4436 date 16.12.2015 te Gjykates te Rrethit Gjygésor Tirane.

Gjate shqyrtimit gjygesore te ceshtjes nenGjykaten e Apelit Tirane, ne
séance gjygesore te dates 22.05.2017, seance gjygesore e caktuar per shqyrtimin
e ankimeve, gjykata konstatoi se i pandehuri Sazan Cibaku para fillimit te
shqyrtimit gjyqgesor i ka paraqitur gjykates nje kerkese me shkrim per hegjen
dore nga ankimin ndaj vendimit nr.4436 date 16.12.2015 te Gjykates se Rrethit
Gjygesor Tirane, kerkese e rregjistruar. me nr.2053 Prot., date 22.05.2017, se
ciles iu permbajt dhe mbrojtesi i te pandehurit ne séance gjygesore.

Gjykata e Apelit konstaton se':
Kerkimi per hegje dore nga ankimi rezulton se eshte parashikuar ne ligjin
procedural nga urdherimet'e nenit418/2 e 3 te K.Pr.Penal ku parashikohet se:

"I pandehuri dhe palet private-mund te heqin dore nga ankimi dhe nepermjet
mbrojtesit ose perfagsuesit. Deklarata per hegjen dore paragitet ne format dhe
menyrat e parashikuara per paragitjen e ankimit sipas rastit ne gjykaten ge ka
dhene vendimin ose ne gjykatat ge shqyrtohet ankimi. "

Neni 420 “Mospranimi 1 ankimit “ parashikon :

1.Ankimi'nuk pranohet:

¢) kur eshte hequr dore nga ankimi



Rezulton se hegja dore nga ankimi eshte bere ne formen e kerkuar nga ligji
procedural. Ndodhur ¢eshtja ne keto rrethana, megenese hegja dore nga ankim
eshte parashikuar shprehimisht ne ligj, per ankimin e bere nga i pandehuri
Sazan Cibaku ndodhemi perpara kerkesave te nenit 420 pika 1 germa "¢" te
K.Pr.Penale ge parashikon mospranimi i ankimit, kur eshte hequr dore.nga
ankimi.

Ceshtja ne gjykaten e apelit vijoi mbi shgyrtim e ankimit te te pandehurit Altin
Ndoci.

Sipas akteve te dosjes rezulton se :

Prokuroria e Rrethit Gjyqgésor Tirané ka dérguar pér gjykim céshtjen penale né
ngarkim té pandehurit Altin Ndoci, akuzuar per veprat penale té *"Prodhimit dhe
mbayjtjes pa leje te armeve luftarake”, "Prodhimit dhe mbajtjes pa leje te armeve
te ftohta", "Mbajtje pa te drejte e uniformes”, ™ Mosbindja ndaj urdherit te
punonjesit te rendit publik”, "Sigurimi 1 mjeteve per vjedhje”, "Vjedhjes"
parashikuar nga nenet 278/5, 279/2, 247/1, 142+, 134/1«dhe 242 té Kodit Penal,
dhe né ngarkim té pandehurit Sazan Cibaku i‘akuzuar per veprat penale té
"Moskallezimit te krimit", parashikuar nga.neni 300 .4 Kodit Penal.

Né kérkesat paraprake, te pandehurit para celjes se shqyrtimit gjygesor, te
asistuar dhe nga mbrojtesit kané kérkuar gjykim té shkurtuar, duke pranuar ge
gjykimi te zhvillohet ne gjendjen gé jané aktet né Fashikullin e Prokurorise té
sjellé pér gjykim.

Prokurori i ¢éshtjes éshté shprehur se éshté dakort me kété kerkese te te
pandehurve pér gjykim té shkurtuar, ndaj dhe Gjykata e Rrethit, bazuar né nenet
404 dhe 405 té K.Pr.Penale, pasi éshté njohur me aktet e dosjes sé hetimit
paraprak ka vendosur té procedojé me gjykim té shkurtuar, duke ¢muar per
zgjidhjen e ceshtjés penale né gjéndjen gé jané paraqitur aktet nga Organi i
Prokurorisé.

Nga shqyrtimitincéshtjes né gjykatén e rrethit i akteve te hetimit paraprak
pjese e fashikullit te gjykimit rezultojné kéto rrethana fakti:

Me /date©25.02.2015 rreth ores 14. 00 nga ana e oficereve te policise
gjygesore te Komisariatit te Policise nr.6 Tirane jané kapur ne flagrance te
pandehurit Altin Ndoci dhe Sazan Cicaku, ne rrugen "3 deshmoret" duke
drejtuar mjetin tip Citroen me targa AA942KB, ne te cilin u kapen dhe u
sekuestruan ne cilesine e proves material tre pistoleta (nje mod 54 me 4 krehera
me fisheke, nje mod Franchi Llana caliber 7.65 me 14 cope fisheke, nje revolver



me mulli me 5 fisheke), po ashtu ne automjet u gjeten nje maske ngjyre te zeze,
dy pale doreza, dy radio dhenese marre se me sinjale te komisariateve te
policise Tirane, nje jelek taktik multi funksional, 9 celesa automjetesh te
ndryshem ge dyshohen se jane te vjedhur, nje tabele dore me mbishkriminin
Ministria e financave, nje shkop metalik, nje valixhe e zeze me vegla, nje cante
sportive me tre flamuj te cilet perdoren nga arbitrat e futbollit. <Tre. aparate
celulare dhe karta telefoni.

Nga ana e oficereve te policise gjyqgesore eshte mbajtur procesverbali
perkates e pasqgyruar me cilesine e proves sendet e gjetura ne automjetin tip
Citroen me targa AA942KB.

Referuar procesverbalit te kapjes ne flagrance ka rezultuar se patrulla e
Policise e Komisariatit nr.6, ka gene duke patrulluar ne rrugen 3 Deshmoret "
para pasticeri "Nela". Ne stacionin e autobuzit kane konstatuar te parkuar nje
mjet "Citroen™ me targe AA942KB dhe prane automjetit gendronin dy persona.
Patrulla e policisé éshté afruar per te vendosur.masé administrative dhe njeri
nga personat éshté prezantuar si Sazan Cibaku ka thene se ishte makina e tij. |
kane kerkuar dokumentacionin e mjetit dhe jane lidhur me sallen per
verifikimin e targes e personave. Ne kete moment personi tjeter ka vajtur te dera
pasagjerit, ka hapur deren, me pas kroskotin, ka marre nje cante dore dhe eshte
larguar me vrap ne drejtim te pallateve "E88". Punonjesi i policise Dashamir
Ilamaj eshte vene ne ndjekje te'ketij personi, i ka bere thirrje disa here te
ndalonte por personi vazhdonte te vraponte. Pas rreth 300 metrave ka bere te
mundur kapjen dhe neutralizimin e tij;nderkohe kolegu tij mbante nen vezhgim
Sazanin dhe kishte kerkuar ndihmen e forcave te policise. | pandehuri Altin
Ndoci pasi eshte ndaluar eshte bere kontrollit fizik i tij dhe ne canten ge kishte
me vete nje cante krahgafe, brenda se ciles kishte tre pistoleta, nje me mulli, nje
pistolete me mbishkrimin "Franchi-Llama" "made in Spain™ dhe nje pistolete
tjeter model 54 kalibri 7.62_mm, me nje kreher me 6 fisheke, nje doreze
metalike dhe njesradio'marrese dhenese e markes KENEOOD, me frekuencat e
Komisariatit.Policise Nr.6.

Punonjesit.e policise pas ketij veprimi kane shogeruar dy personat bashke me
automjetin etyre ne Komisariatin e Policise nr.6.

Sipas proceverbalit te kontrollit te automjetit i dates 25.02. 2015 ne ambjentet e
Komisariatit rezulton se jane gjetur dhe shume sende te tjera te cilat jane
pershkruar me siper.

Ne vijim te hetimeve eshte ushtruar kontroll dhe ne banesen e te pandehurit
Altin Ndoci, sipas proceverbalit te kontrollit te baneses se te pandehurit Altin



Ndoci ne banese i éshté gjetur dhe nje cante e zeze, me tre flamuj te albitrimit te
ndeshjeve te futbollit. Kjo cante me flamujt i perkasin shtetasit Shkelgim Guci,
te cilit i eshte vjedhur automjeti me date 14.01.2015 ne rrugen "Tre Deshmoret".
Oficeret e policise gjygesore kane vijuar me marrjen e vendimit per kryerjen e
aktit te ekspertimit tekniko-balistik te armeve te sekuestruar te dt. 22.05.2015.
Procesverbali i kontrollit te baneses se shtetasit Altin Ndoci, dhe procesverbalet
e sekuestros te oficerit te policise gjygesore jane vleftesuar te.ligjshem»nga
prokurori ne date 26.02.2015.

Nga akti i ekspertimit tekniko-balistik nr.85 date 26.02.2015 eshte arritur ne
konkluzionin se pistoleta tip TT model 54 kaliber 7.62 mm eshte ne gjendje te
rregullt teknike dhe me te realizohet gitje normalisht.

Nga akti i ekspertimit tekniko-balistik nr.86 date 26.02.2015 eshte arritur ne
konkluzionin se pistoleta tip Fanchi-Lama kaliber 7.65 mm eshte ne gjendje te
rregullt teknike dhe me te realizohet gitje normalisht.

Nga akti i ekspertimit tekniko-balistik nr.87 date 26.02.2015 eshte arritur ne
konkluzionin se pistoleta me mulli me shenimim “Made Atak Arms" eshte
imitim 1 armeve te zjarrit eshte ne gjendje te rregullt teknike dhe me te
realizohet gitje normalisht.

Nga akti i ekspertimit teknik nr.84 date 26.02.2015 eshte arritur ne konkluzionin
se doreza dhe dhe shkopi metalik plotesojne kushtet teknike te armeve te ftohta
pa teh.

Gjate hetimeve paraprake eshte pyetur ne cilesine e personit ndaj te cilit
zhvillohen hetimet dhe me pas dhe.ne cilesine e te pandehurit shtetasi Altin
Ndoci i cili ka deklaruar se armet.e sekuestruara, mjeti tip "Citroen"” dhe sendet
e sekuestruara ne te jane te tijat. Fakt i cili del garte pasi ai kur kane ardhur
patrulla e policise i kamarre.armet dhe eshte larguar per t’iu shmangur
arrestimit nga ana g policise.

Ne momentin ‘e arrestimit ne flagrance dhe gjate hetimeve paraprake eshte
pyetur ne cilesine e personit ndaj te cilit zhvillohen hetimet dhe me pas dhe ne
cilesine e te pandehurit dhe shtetasi Sazan Cibuku i cili nuk ka gene dakort me
akuzen dhe ka deklaruar se ate dite kam takuar rastesisht shtetasin Altin Ndoci
tek servisi dhe'ne momentin ge ka ardhur policia pyeti e kujt eshte makina e cila
ishte e ndaluar/tek stacioni i autobuzit. Altini me tha te shkoja une se nuk kishte
patente.. Policise i thashe se ishte makina ime...... Per faktin ge i pandehuri
Sazan Cibaku/ne momentin e kapjes ne flagrance ka deklaruar se mjeti eshte i
tij, nga organi i akuzes ka konkluduar se i pandehuri ka konsumuar vepren
penale parashikuar nga neni 300 i K.Penal, pasi deklarimi se makina ishte e tij



eshte bere me gellim ge t’i jepej mundesia te pandehurit Altin Ndoci ge ti
shmangej ndjekjes penale pasi del garte se ai ka pasur dijeni per veprat penale te
kryera nga i pandehuri Altin dhe nuk ka kallzuar sipas ligjit.

Gjykata e shkallés sé paré, pasi ka dégjuar palét, referuar akteve te hetimit
paraprak te cilat per shkak te gjykimit te shkurtuar kane marre vlerene proves;
ka ¢cmuar se veprimet e té pandehurit Altin Ndoci, plotesojne té gjithe elementet
qé€ kérkon legjislacioni penal shqiptar pér t’1 cilésuar kéto veprime si elementé
té figurés sé veprave penale té "Prodhimit dhe mbajtjes pa leje te armeve
luftarake™, "Prodhimit dhe mbajtjes pa leje te armeve te ftohta", "Mbajtje pa te
drejte e uniformes”, "Mosbindja ndaj urdherit te punonjesit te rendit publik",
"Sigurimi i mjeteve per vjedhje", "Vjedhjes", parashikuar nga nenet 278/5,
27912, 247/1, 142 , 134/1 dhe 242 te K. Penal.

Perfundimisht me vendimin objekt ankimi e ka deklaruar fajtor te pandehurin

dhe denuar me burgim per kryerjen e ketyre veprave sipas dispozitivit.

Gjithashtu gjykata ka arritur ne konkluzionin se.veprimet e té pandehurit
Sazan Cibaku, plotesojne té gjithe elementet qé/ kérkon legjislacioni penal
shqiptar pér t’i cilésuar kéto veprime si‘elemente té figurés sé vepres penale té
"Moskallezimit te krimit" parashikuar nga neni 300 i K. Penal, duke arsyetuar
se: fakti ge i pandehuri Sazan Cibaku.ne momentin e kapjes ne flagrance ka
deklaruar se mjeti eshte i tij me gellim ge ti jepej mundesia te pandehurit Altin
Ndoci ge ti shmangej ndjekjes penale,.del garte ge ai ka patur dijeni per veprat
penale te kryera nga i pandehuri Altin‘Ndoci dhe nuk ka kallezuar sipas ligjit.
Pér sa i pérket llojit dhe masés s& dénimit pér té pandehurin Altin Ndoci gjykata
bazuar nenin 47 — 49:té Kodit Penal ka marre parasysh dhe arsyetuar se;

- | pandehuri paraget rrezikshmeri shogerore te larte duke mare ne
konsiderate e eshte 1 denuar me pare dhe numrin e madh te veprave
penale ge ka kryer.

- Veprat penale ‘per te cilen ai eshte akuzuar jane me rrezikshmeri
shogerore te larte dhe te perhapura ne vendin tone.

- Faktin se,i.pandehuri e pranon akuzén dhe ndihet i penduar.

- Shkallén e fajésisé, pasi veprat penale pér té cilat éshté akuzuar i
pandehurt jané kryer me dashje.

Pér té pandehurin Sazan Cibaku, ka marre parasysh:

- Rrezikshmériné e veprés penale té ""Moskallezimit te krimit", pér té cilén
ligjvénési, ka parashikuar dénime me gjobé ose me burgim gjer né tre
vjet.



- Rezikshmerine e autorit te vepres penale, i cili rezulton té jeté i padénuar.

- Faktin se i pandehuri nuk e ka pranuar akuzén.

- Shkallén e fajésisé, pasi vepra penale pér té cilat éshté akuzuar i
pandehuri éshté kryer me dashje.

Kunder ketij vendimi ka paragitur ankim i pandehuri Altin Ndoci (i"pandehuri
Sazan Cibuku ka deklaruar hegjen dore nga ankimi) i cili nuk ngre pretendime
ne ankim per fajesine por vetem ne lidhje me masen e denimit te dhene nga
gjykata duke kerkuan nje mase me te bute denimi dhe pezullimin e ekzekutimit
te vendimit me burgim sipas nenit 59 te K.Penal, me pretendimin se nga gjykata
e rrethit nuk jane vlersuar drejt rrethanat lehtesuese ne ngarkim te tij, denimi i
dhene nga gjykata eshte i ashper, gjithashtu ai ka pretenduar qe gjykata te marre
parasyshe dhe ndryshimet ge ka pesuar dispozita. penale "Prodhimit dhe
mbajtjes pa leje te armeve luftarake”, parashikuar nga neni 278/5 i K.Penal pas
shfuqgizimit te kesaj dispozite me vendimin nr.9.date 26.02.2016.

Gjate shqgyrtimit te ceshtjes ne gjykaten e apelit, mbrojtesi i te pandehurit
pretendoi se nuk provohet ge i pandehuri te kete kryer vepren penale “Vjedhja
“ parashikuar nga neni 134/1 K.Penal dhe 1 kerkoi gjykates: Prishjen e
vendimit dhe deklarimin e pafajshem te te pandehurit per kete veper penale me
pretendimin se nuk vertetohet fajesia. Gjithashtu nga mbrojtesi u kerkua ge te
vendoset prishja e vendimit dhe pushimin e ¢eshtjes per vepren penale "Mbajtje
pa te drejte e uniformes”, parashikuar.nga neni 247 /1 K.Penal me pretendimin
se eshte amnistuar nga ligji nri141/2016 “Per dhenie amnistie”, dhe te
ndryshohet cilesimit ligjor 1 vepres penale té "*Prodhimit dhe mbajtjes pa leje te
armeve luftarake", Nga ajo.e parashikuar nga neni 278/5 K.Penal, ne ate te
parashikuar nga neni 278/2 K.Penal, para ndryshimeve dhe uljen e denimit per
kete veper penale, ndryshimin e mase se denimit per vepren penale "Prodhimit
dhe mbajtjes pa leje te armeve te ftohta", parashikuar nga neni 279 K.Penal, per
shkak te ndryshimit nga'ligji te marzhit te denimin per kete veper penale.

Vleresimi i Gjykates se Apelit:

Gjykata e Apelit Tirane, pasi shqyrtoi ceshtjen mbi shkaget e ankimit te
pandehurit Altin Ndoci, dhe aktet e dosjes se hetimit paraprak, te cilat marrin
vleren e proves, e behen pjese e fashikullit gjyqgesor per shkak te zhvillimit te
gjykimit me procedure te posagme, analizuar keto ne raport me vendimin e
gjykates, vlereson se nga teresia e akteve, akuzat ne ngarkim te te pandehurit

provohen plotesisht. Vendimi i gjykates se rrethit persa i perket fajesise se te
pandehurit, gmohet i bazuar ne provat e ndodhura ne dosjen e hetimit paraprak,
te cilat marré dhe vlerésuar né bazé té nenit 152 té K.Pr.Penale pér té
konkluduar mé pas né fajésiné e té pandehurit provojne tej ¢do dyshimi té
arsyeshém se i pandehuri ka kryer veprat penale per te cilat eshte akuzar. Persa i
perket pergjegjesise per vepren penale “Prodhimit dhe mbajtjes pa. leje te
armeve luftarake", parashikuar nga neni 278/5 i K.Penal ne fugi ne kohen e
kryerjes se vepres penale dhe dhenies se vendimit objekt ankimi nga gjykata e
rrethit, dispozite e cila parashikon:

5 Mbajtja e arméve, i bombave apo minave, ose léndéve plasése né
automjete apo né cdo mjet tjetér té motorizuar, né .mjedise publike ose né

mjedise té hapura pér publikun,pa lejen ¢ organeve kompetente shtetérore,
dénohet me burgim nga shtaté deri né pesémbédhjeté vjet.

Provat e paragitura nga organi i Prokurarisé jané té plota, t¢ harmonizuara dhe
krijojné bindjen né ekzistencén e faktit objekt akuze. Eshte provuar se i
pandehuri ka patur me vehte ne ambjent publik arme zjarri pa leje te organeve
kompetente. | pandehuri eshte kapur ne<flagrance nga forcat e policise dhe pas
kontrollit te ushtruar nga ana e.tyre i jane gjetur arma. Konkretisht té
pandehurit, gjaté kontrollit fizik té tij, ne canten ge kishte me vete nje cante
krahgafe, brenda se‘ciles 1 jané gjetur tre pistoleta, nje me mulli, nje pistolete
me mbishkrimin "Franchi-Llama"-"made in Spain" dhe nje pistolete tjeter
model 54 kalibri 7.62 mm, me nje kreher me 6 fisheke.

Per sendet prova materiale eshte mbajtur procesverbali i sekuestrimit te proves
materiale, njekohesisht'gjate hetimeve paraprake jane marre vendime dhe jane
realizuar dhe aktet e ekspertimit, ku nga permabajtja e ketyre akteve te
pershkruara sa siper, ka rezultuar se armet e sekuestruara ne cilesine e proves
materiale jane'ne gjendje te rregullt teknike dhe realizojne qitje.

Lidhur me akuzén e veprés penale “Prodhimi dhe mbajtja pa leje e arméve
luftarake dhe municionit”, t€ parashikuar nga neni 278/5 i K.Penal, pér té cilén i
pandehuri Altin éshté deklaruar fajtor dhe dénuar nga gjykata e rrethit, gjykata
Veren se:

Gjykata Kushtetuese me vendimin nr.9 date 26.02.2016 (botuar ne fletoren

zyrtare nr.31 date 29 Shkurt 2016) ka vendosur: “Pranimin e kérkesés.
Shfugizimin e paragrafit té dyté té nenit 55 té Kodit Penal, shtuar me ligjin
nr.144/2013, si dhe té paragrafit té pesté dhe té gjashté té nenit 278 té Kodit
Penal, shtuar me ligjin nr.144/2013, ndryshuar me ligjin nr.98/2014.

Né vendimin e mésipérm té Gjykatés Kushtetuese, konkludohet se, ndryshimet
ligjore té nenit 278 té Kodit Penal, né vitet 2013 dhe 2014, kané& passjellé
cenimin e parimeve kushtetuese té proporcionalitetit dhe té sigurisé juridike -dhe
pér kété shkak edhe jané shfugizuar paragrafét e pesté dhe té gjashté tij.

Nisur nga vendimi i késaj Gjykate, i cili ka efekt né gjykimin e ¢éshtjes, dhe
faktit se, i pandehuri Altin Ndoci éshté gjykuar e dénuar duke ju referuar
dispozités sé riformuluar pas ndryshimeve té béra né vitet. 2013 dhe 2014, ky
Kolegj ¢mon se, vendimi i gjykates té faktit duhet 4 ndryshojé dhe né kéto
kushte, veprimet e té pandehurit Altin gqé konsistojné né mbajtjen e armés pa
leje t& organeve kompetente shtetérore né njé ambient publik, do té cilésohen né
bazé té nenit 278/2 té Kodit Penal, me ndryshimetse vitit 2001 dhe para
ndryshimeve té ligjit té vitit 2013 dhe té vitit 2014, duke patur parasysh dhe
gendrimet e mbajtura nga Gjykta e Larte, per rastet analoge, i pandehuri Altin
Ndoci duhet te deklarohet fajtor sipas nenit 278/2 té Kodit Penal, miratuar me
ligjin nr.8733, daté 24.01.2001.

Persa i perket pergjegjesise<penale te te pandehurit per vepren penale
“Prodhim dhe mbajtje pa leje arméve té fiohta” parashikuar nga neni 279/2 i
K.Penal. dispozite e cila ne kohen e kryerjes se vepres penale nga i pandehuri
sanksionon :

Neni 279 i Kodit Penal .

2.Mbajtja, blerja apo shitja né automjete apo né ¢do mjet tjetér té motorizuar,
né mjedise publike ose né mjedise té hapura pér publikun, e arméve té ftohta si
shpatat, bajonetat, thikat dhe mjete té tjera té pérgatitura e té destinuara
posacérisht. pér sulm kundér personave ose pér vetémbrojtje, pa lejen e
organeve kompetente, dénohen me burgim nga tre deri né teté vjet. ”

Edhe kjo akuze eshte provuar plotesisht pasi i pandehuri Altin provohet se ka
mbajtur.dy armé e kategorisé D3, njé dorezé dhe njé shkop metalik plotesojne
kushtet teknike te armeve te ftohta pa teh, té cilat ndalohen té pérdoret dhe nuk
ka marré paraprakisht autorizim nga Ministria e Punéve té Bréndshme, apo nga
Drejtoria e Pérgjithshme e Policisé sé Shtetit. Doreza metalike goditése -

dérrmuese dhe shkopi metalik jané armé té ftohta e desitinuar pér sulm ndaj té
tretéve apo pér vetmbrojtie, i pandehuri nuk ka marré leje paraprake pér
pérdorimin e kétyre arme si¢ parashikon ligji pér armét. Gjithashtu, i pandehuri
I ka mbajtur kéta armé té ftohta ne canté dhe né makiné.

Kété objekt té veprés penale pérvec nenit 279 té K.Penal e mbron edhe. ligji
74/2014 “Pér armét”, hyré né fuqi n€ 26 Gusht 2014, ku né nenin"3,pika 16
parashikohet se : “Armé e ftohté” né€nkupton njé armé té ndryshme nga ajo ¢
zjarrit ose e qitjes dhe konsiderohet ¢cdo lloj instrumenti i pérgatitur dhe i
destinuar posacérisht pér sulm kundér personave ose pér vetémbrojtje. Ato
mund té jené me majé e teh, si: shpatat, shkopinjté-shpata, kamat, pinjallét,
bajonetat, thikat, thikat me shkrepje dhe té ngjashme me to, dhe armé mprehése
ose me kontakt, si: shkopinjté e gomés, topuzét, dorezat metalike, trullosésit
elektriké dhe té€ ngjashém me to.” Sipas nenit 5 kjo armé e ftohté kategorizohet
e tipit D3 dhe sipas nenit 8 pér kéto armé léshohet autorizim.

Gjykata e apelit veren se, ne kohen ge ¢eshtja.shte per:shqyrtim ne gjykaten e
Apelit, dispozita e nenit 279 e K.Penal, lidhur me marzhin e denimit ka pesuar
ndryshime : Sipas nenit 3 te ligjit 82/2016 daté 27.07.2016 Per disa ndryshime
né ligjin nr.7895, date 27.01.1995 “Kodi Penal 1 Republikes se Shqiperise” i
ndryshuar, jane béré kéto ndryshime: ne Nenin 279, paragrafi i dyte, fjala
“denohet me burgim nga tre ne tete vjet ” zevendesohet me flalet “denohet nga
nje deri ne pese vjet”, dispozite e zbatueshme per rastin konkret.

Provohet plotésisht nga aktet @ dosjes<se shtetasi Altin Ndoci, ka kryer dhe
veprén penale te:

"Mosbindja ndaj urdherit te punonjesit te rendit publik” parashikuar nga neni
242 1 K.Penal, dispozite e cila parashikon :

“Mosbindja ndaj urdhrave. te ligjishme té punonjésit té policisé sé rendit publik
pérbén kundérvajtje penale dhe dénohet me gjobé ose me burgim gjer né tre
muaj”.

Kjo veper-penale &shté konsumuar nga i pandehuri Altin Ndoci nepermjet
mosbindjes, pra me mosveprime ndaj urdherave te ligjshem te policise se rendit
publik, duke u“larguar me vrap ne drejtim te pallateve "E88" né momentin qé
Punonjesi i policise Dashamir llamaj eshte vene ne ndjekje te ketij personi, i ka
bere thirrje disa here te ndalonte por personi vazhdonte te vraponte.

Provohet plotésisht se shtetasi Altin Ndoci, ka kryer dhe veprén penale te:
"Sigurimi-i:mjeteve per vjedhje" parashikuar nga neni 142 i K.Penal.dispozite e

cila parashikon se:

“Sigurimi i kushteve dhe i mjeteve materiale pér té vjedhur pasuriné dénohet

me gjobé ose me burgim gjer né tre vjet”.

| pandehuri Altin Ndoci sipas akteve te hetimit paraprak, me veprimet e tij té
kundraligjéshme, me sigurimin e kushteve dhe té mjeteve materiale pér té
vjedhur ka cénuar marrédhéniet juridike té vendosura pér té. siguruar
paprekshmériné e pronés mbi sendet e luajtéshme té personave privat, té
personave juridik dhe shtetit, t& mbrojtura posacérisht me legjislacionin penal
nga veprimet ose mosveprimet kriminale.

Gjykata e apelit, pretendimin e mbrojtjes se vendimi duhet. te prishet dhe te
pushohet akuza ne ngarkim te pandehurit per vepren penale “Mbajtje pa te
drejte e uniformes", parashikuar nga neni 247/1 K.Penal/pasi €shte amnistuar
nga ligji nr.141/2016 “Per dhenie amnistie”, e gjen te pabazuar nga ky kolegj,
kjo veper penale eshte perjashtuar nga ligji per amnistine.

Ligjit Nr.141/2016 date 22.12.2016 “Pér Dhénie Amnistie”, neni 6 te tij
“Kushtet pér dhénien ¢ amnistisé nga ndjekja penale” parashikon:
1. Pushohen ndjekjet penale pér ¢éshtjet né hetim, périgéshtjet e pashqyrtuara
ose né proces shqyrtimi nga gjykatat,si dhe pér kallézimet gé ndodhen né kéto
organe, pavarésisht nga data e regjistrimit té tyre, pér veprat penale té kryera
deri né datén 25.12.2016, pér té cilat‘Kodi Penal parashikon njé dénim me
burgim né maksimum deri né 2 vjet, ose.cdo lloj dénimi tjetér mé té buté, me
pérjashtim té veprave té parashikuara nga paragrafi i paré i nenit 124/b,
paragrafi i paré i nenit 130/a, paragrafi paré i nenit 235, paragrafi i paré i
nenit 236, nenet 237, 238, 242, 243, paragrafi i paré i neni 246, neni 246/a,
paragrafi paré i nenit 247, té Kodit:Penal.
2. s
| pandehuri Altin Ndoci eshte duke u gjykuar per vepen penale ""Mbajtje pa te
drejte e uniformes” parashikuar. nga neni 247/1 i K.Penal dispozite e cila
parashikon se:

“Mbajtja pa tédrejté e uniformés, e njé¢ dokumenti ose e njé shenje dalluese, qé
tregojné Cilésiné e njé punonjési gé kryen njé detyré shtetérore apo njé shérbim
publik, shogéruar. me veprime té paligjshme, pérbén kundérvajtje penale dhe
dénohet me.gjobé ose me burgim gjer né dy vijet.

Eshte provuar ne gjykim se nga ana objektive kjo veper penale eshte kryer nga i
pandehuri Altin Ndoci nepermjet mbajtjes pa té drejté e njé dokumenti ose e njé
shenje dalluese, gé tregojné cilésiné e njé punonjési gé kryen njé detyré
shtetérore apo njé shérbim publik, shogéruar me veprime té paligjshme,

konkretisht mbajtjen e nje tabele dore me mbishkriminin Ministria e financave.
Per gjykaten e apelit edhe pretendimi i mbrojtjes i bere gjate gjykimit ne kete
gjykate se i pandehuri nuk ka konsumuar vepren penale te vjedhjes, nuk
gendron, gjykata e apelit arrin ne kete konkluzion duke ¢muar dhe.analizuar
provat e dosjes. Rezulton nga aktet e dosjes dhe te pranuara nga palet se gjaté
kontrollit te baneses te pandehurit ju gjet dhe nje cante e zeze, me tre flamuj te
albitrimit te ndeshjeve te futbollit. Kjo cante me flamujt i perkasin shtetasit
Shkelgim Guci, te cilit i eshte vjedhur automjeti me date 14.01.2015 ne rrugen
"Tre Deshmoret" sende te cilat ka deklaruar se i ka patur ne automjet.
Prokuroria per kete ngjarje ka rregjistruar ne date 04.02.20145 procedimin penal
nr 1022, per vepren penale te “vjedhjen” parashikuar nga neni 134 i K.Penal, ne
lidhje me vjedhjen e mijetit tip “Benz Mercedes” ne pronesi te shtetasit
Shkelgim Guci, per kete progedim penal fillimisht hetimet jane pezulluar, dhe
kane rifilluar ne date 04.03.2015, pasi dyshohej se si autor vjedhjes ishte
shtetasi Altin Ndoci. Prokurori ne date 20.05.2015 ka vendosur ge te bashkohen
dy procedimet penale ne nje te vetem dhe ka'vijuar hetimet per veprat penale te
mesiperme per te cilat akuzohet i pandehuri. Sipas akteve te dosjes per vjedhjen
¢ mjetit tip “Benz Mercedes ” ka bere kallzim shtetasi Shkelqim Guci i cili gjate
hetimeve paraprake ne date 14.01.2015 date 05.03.2015 deklaruar dhe si person
ge ka dijeni per rrethanat e hetimit«duke treguar dhe per sendet te cilat ka patur
ne automjet, nder te cilat dhe sendet € gjetuar ne banesen e te pandehurit Altin
Ndoci, pershkruar me siper dhe treguar-dhe vleren e sendeve te vjedhura e cila
eshte e konsiderueshme. Gjate hetimeve paraprake ne date 05.03.2015 eshte
mbajtur dhe procesverbali i paraqgitjes per njohje te sendit ku i demtuari
Shkelgim ka njohur‘sendet e vjedhura dhe te sekuestruara te pandehurit Altin.
Ndodhur ¢eshtja ne keto rrethana provohet se i pandehuri i ka vjedhur sendet e
luajtshme né ményré té fshehté, kundér vullnetit té pronaréve duke cénuar
marrédhéniet juridike té vendosura pér té siguruar paprekshmériné e pronés mbi
sendet e luajtéshme té personave privat, té personave juridik dhe shtetit, té
mbrojtura posacérisht. me legjislacionin penal nga veprimet ose mosveprimet
kriminale, per pasoje nuk mund ti shmanget pergjegjesise penale per kete akuze,
pasi nuk ka provuar pronesine e tij mbi keto sende.

Gjykata e apelit persa i perket llojit dhe mases se denimit te caktuar nga gjykata
e rrethit.per veprat penale te parashikuar nga neni 247/1 i K.Penal, neni 134/1
K.Penal dhe.neni 142 i K. Penal dhe dhe 242 te K. Penal i ¢mon ne perputhje
me rrethanat e faktit dhe sanksionin e parashikuar nga dispozita perkates,
rrezikshmerine e veprave dhe te autorit, ndersa kjo gjykate vlereson se masa e

denimit per veprat penale parashikuar nga neni 278/2 i K.Penal dhe neni 279/2
K.Penal si rezultat i sanksioneve te parashikuar nga keto dispozita favorizuese
ne kohen e gjykimit duke patur parasysh dhe nenin 3 te K.Penale ku
parashikohet se Kur ligji i kohes kur eshte kryer vepra penale/dhe ligji i
mevonshem jane te ndryshem, zbatohet ligji dispozita e te cilit jane me te
favorshme per personin ge ka kryer vepren penale” masa e denimit'ka.vend ge
te ndryshohet per vepren penale “Prodhim dhe mbajtje pa-leje arméve
luftarake ” parashikuar nga 278/2 té Kodit Penal, miratuar me ligjin.nr.8733,
daté 24.01.2001, dispozite e cila parshikon “Mbajtja e armeve,bombave apo
minave, lendeve plasese pa leje te organeve kompetente shteterore denohet me
gjobe ose me burgim deri ne shtate vjet” né baze té késaj dispozite i pandehuri
Altin Ndoci dénohet me 4 (kater) vjet burgim.

Per vepren penale “Prodhim dhe mbajtje pa leje arméve té ftohta", parashikuar
nga neni 279/2 i K.Penal i cili ka kete formulim :

Mbajtja, blerja apo shitja né automjete apo né ¢do mijet tjetér té motorizuar, né
mjedise publike ose né mjedise té& hapura pér publikun, e arméve té ftohta si
shpatat, bajonetat, thikat dhe mjete té tjera té pérgatitura e té destinuara
posacérisht pér sulm kundér personave ose pér vetémbrojtje, pa lejen e
organeve kompetente, dénohen me burgim nga nje deri né pesé vjet. ”

Cmohet nga ky kolegj ge i pandehuri te denohet me 1 (nje)vit burgim. Né
caktimin e masés sé dénimit, Ky kolegj'ka parasysh rrezikshmériné e veprave
penale, e cila materializohet né llojin e marrédhénieve juridike té cenuara,
marzhin e dénimit gé parashikohet pér kéto vepra si dhe rrezikshmériné e té
pandehurit, shkallén'e fajit gé éshté dashja, ashtu edhe rrethanat lehtésuese dhe
rénduese, faktin ge i pandehuri ka gene i denuar me pare, moshén e re te tij,
shkallén e fajit, pasi veprat penale jané kryer me dashje direkte, si rrethané
lehtésuese pendimi. i thelle i té pandehurit, gjendjen e veshtire ekonomike e
familjare.

Gjykata ne zbatim te nenit 55 te K.Penal ne bashkim te denimeve per disa
vepra penale, perfundimisht e denon te pandehurin Altin Ndoci me 6 (gjashte)
vjet burgim.

Ne baze te nenit 406 te K. Pr.Penale uljen me 1/3 e mases se denimit duke e
dénuar pérfundimisht té pandehurin Altin Ndoci me 4 (kater) vjet burgim denim
i cili do té pérmbushte plotésisht funksionet e dénimit penal.

Ndodhur ¢eshtja ne keto rrethana gjykata e apelit, arrin né pérfundimin se
vendimi i Gjykatés sé Rrethit Gjyesor Tirane gjendet pjesérisht i cénueshém dhe

si 1 tillé do té ndryshohet né lidhje me cilésimin ligjor te vepres penale
"Prodhimit dhe mbajtjes pa leje te armeve luftarake" parashikuar nga neni
278/5 1 K.Penal ne ate te “Mbajtjes pa leje t&€ arméve luftarake” dhe né bazé t&
nenit 278/2 t¢ K.Penal miratuar me ligjin 7833 daté 24.01.2001 dhe masat e
dénimit pér té pandehurin Altin Ndoci per kete veper penale dhe ate te
"Prodhimit dhe mbajtjes pa leje te armeve ftohta” parashikuar ngamneni 279 té
K.Penal.

PER KETO ARSYE
Gjykata Apelit Tirané, bazuar né nenin 428/1 pika “a” dhe *b” te'K.Pr.Penale :
VENDOSI

Lenien ne fuqi te vendimit nr.4436 date 16.12.2015 te Gjykates se Rrethit

Gjygesor Tirane me kete ndryshim:

- Deklarimin fajtor te te pandehurit. Altin Ndoci per vepren penale te
"Mbajtje pa leje te armeve luftarake". parashikuar nga neni 278/2 i
K.Penale (miratuar me ligjin nr.8733 date 24.01.2001) dhe denimin e tij
me 4 (kater) vjet burgim.

- Denimin e te pandehurit Altin Ndoci per vepren penale "Prodhim dhe
mbajtje pa leje te armeve te ftohta” parashikuar nga neni 279/2 i K.Penal
ndryshuar me ligjin nr.82/2016 dhe denimin e te pandehurit per kete
veper penale me 1 (nje) vit burgim.

- Ne aplikim te'nenit 55 te K.Penale denimin e te pandehurit Altin Ndoci
perfundimisht me 6 (gjashte) vjet burgim.

- Ne aplikim te"nenit 406 te K.Pr.Penale perfundimisht i pandehuri Altin
Ndoci denohet me 4 (kater) vjet burgim.

- Mospranimin e ankimit ndaj ketij vendimi per te pandehurin Sazan
Cibaku per shkak te hegjes dore prej tij.

Tirane, me 19.05.2017

ANETAR ANETAR KRYESUES
Astrit HAXHIALUSHI Genti SHALA Valdete HOXHA
d.v. d.v. d.v.

Vertetohet njesia me origjinalin.
Kancelare / Lertida Balili

